
Geroa Bai talde parlamentarioari atxikitako foru parlamentari Mikel Asiain Torresek, Legebiltzarreko Erregelamenduan xedatzen denaren babesean, honako galdera hau aurkezten du, Osoko Bilkuran ahoz erantzun dezan Nafarroako Gobernuko bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilari Ana Ollo Hualde andreak:
Legegintzaldi honetan Parlamentuan egindako lehenbiziko agerraldian, Memoria eta Bizikidetzako, Kanpo Ekintzako eta Euskarako Departamentuaren lan-ildoak aurkeztu eta azaldu zituen bigarren lehendakariorde eta kontseilari Ana Ollok. Besteak beste, hau adierazi zuen hitzez hitz:
"Memoriaren arloan, memoria demokratikoari buruzko estatuko nahiz Nafarroako legeak garatzen jarraituko dugu, hilobi-mapa gaurkotzeko eta ezagutarazteko lanean, bai eta oraindik ere desagertuta dauden ehunka pertsona desobiratu eta identifikatzekoan ere.
Nafarroako sinbologia frankistaren errolda gaurkotzen ari gara, sinbologia hori Nafarroako espazio publikotik desagerrarazten jarraitu ahal  izateko, bai eta erregimen haren ordezkari muntadunei emandako kondekorazioak erretiratzen ere".
Adierazpen horiek egin zituenetik urtebete baino gehiago joan baita, jakin nahi dugu zer aurrerapauso zehatz eman den gai horietan, eta, hartara, honako hau galdetzen diogu kontseilariari:
Zer urrats edo aurrerabide egin da Nafarroako Foru Komunitateko espazio publikotik sinbologia frankista kentzeko?

